
Vichitra Charita Stotram

વિચિત્રચરિતસ્તોત્રમ્

(વસન્તતિલકા)
ભિક્ષાચરોઽપિ જગતામધિપોઽસિ ભિક્ષો

કણ્ઠે વિષં તવ તથાપ્યમૃતપ્રદસ્ત્વમ્ ।
સ્થાણુસ્તથાપિ ભજતાં ફલદોઽસિ નિત્યં

તુભ્યં વિચિત્રચરિતાય નમો નમસ્તે॥ ૧॥
શમ્ભો ભવોઽસિ હિ તથાપિ ભવાન્તકસ્ત્વં

કામાન્તકોઽપિ શરણાગત-કામદસ્ત્વમ્ ।
યોગીન્દ્ર-પૂજિત વિભોઽસિ નટેશ્વરસ્ત્વં

તુભ્યં વિચિત્રચરિતાય નમો નમસ્તે॥ ૨॥
ત્વં નિર્મલોઽસિ હિ તથાપિ દધાસિ ભાલે

કાલાઙ્કિતાં શશિકલાં રમણીયમૂર્તિમ્   ।
તત્રૈવ ચાપિ નયને વહસિ ત્વમગ્નિં

તુભ્યં વિચિત્રચરિતાય નમો નમસ્તે॥ ૩॥
હસ્તે તવાસ્તિ હર ભીતિકરસ્ત્રિશૂલ-

સ્તાપત્રયં હરસિ તેન વિભો નરાણામ્ ।
પાપં ચ નાશયસિ મસ્તકગાઙ્ગવારા

તુભ્યં વિચિત્રચરિતાય નમો નમસ્તે॥ ૪॥
દેહે તવાસ્તિ શવદેહવિભૂતિલેપઃ

શમ્ભોસ્તથાપિ જનભૂતિકરઃ પ્રભો ત્વમ્ ।
ભોગીન્દ્ર-ભૂષણ સદાઽભયદોઽસિ દેવ

તુભ્યં વિચિત્રચરિતાય નમો નમસ્તે॥ ૫॥
કણ્ઠે ધૃતાસ્તિ નરમુણ્ડકપાલમાલા

પાવિત્ર્યમૂર્તિરસિ   રુદ્ર તથાપિ ભોસ્ત્વમ્ ।
દૃષ્ટિઃ સમાઽસ્તિ વિષમેક્ષણ લોકનાથ

વિચિત્રચરિતસ્તોત્રમ્

તુભ્યં વિચિત્રચરિતાય નમો નમસ્તે॥ ૬॥
યજ્ઞપ્રિયોઽપિ ભગવન્નસિ યજ્ઞનાશી

વૈરાગ્યમૂર્તિરપિશઙ્કર   સાનુરાગઃ ।
યક્ષાધિપસ્તવ સખાસ્તિ તથાપિ ભિક્ષુ-

સ્તુભ્યં વિચિત્રચરિતાય નમો નમસ્તે॥ ૭॥
વૃદ્ધો વૃષો વહનમસ્તિ તવાષ્ટમૂર્તે

પાદારવિન્દનમનાય તથાપિ શક્રઃ ।
ઐરાવતાદવનિમેત્ય વિનમ્રઆસ્તે

તુભ્યં વિચિત્રચરિતાય નમો નમસ્તે॥ ૮॥
સ્તોત્રં વિચિત્રચરિતસ્ય શિવસ્ય પ્રાત-

ર્ભક્ત્યા સ્મરેદહરહઃ શુચિમાનસો યઃ ।
તાપત્રયં જગતિ તસ્ય વિનાશ્ય શમ્ભુઃ

કીર્તિં  ધનં ચ વિપુલં પ્રદદાતિ તસ્મૈ॥ ૯॥
ઇતિ શ્રી આપટીકરવિરચિતં વિચિત્ર-ચરિત-સ્તોત્રં સમ્પૂર્ણમ્ ।

